
ԱՐՁԱՆԱԳՐՈՒԹՅՈՒՆ
1994 թվականի հուլիսի 19-ի «Հայաստանի Հանրապետության կառավարության  և Ռուսաստանի Դաշնության կառավարության միջեւ Հայաստանի Հանրապետության տարածքում աշխատող Ռուսաստանի Դաշնության քաղաքացիների և Ռուսաստանի Դաշնության տարածքում աշխատող Հայաստանի Հանրապետության քաղաքացիների աշխատանքային գործունեության և սոցիալական պաշտպանության մասին» համաձայնագրի  մեջ փոփոխություններ կատարելու վերաբերյալ


Հայաստանի Հանրապետության կառավարությունը և Ռուսաստանի Դաշնության կառավարությունը, այսուհետ՝ Կողմեր, 
ելնելով երկու հանրապետությունների ժողովուրդների պատմականորեն ձևավորված ավանդական բարեկամական կապերը և բարիդրացիական հարաբերությունները պահպանելու և ամրապնդելու ձգտումից,
առաջնորդվելով 1997 թվականի օգոստոսի 29-ի «Հայաստանի Հանրապետության և Ռուսաստանի Դաշնության  միջեւ բարեկամության, համագործակցության և փոխադարձ օգնության մասին» պայմանագրի դրույթներով, 
2014 թվականի ապրիլի 8-ի «Միգրացիայի ոլորտում համագործակցության հետագա զարգացման Հայաստանի Հանրապետության և Ռուսաստանի Դաշնության մտադրությունների մասին»  հուշագրի դրույթների համաձայն,
արտահայտելով փոխադարձ հետաքրքրվածություն աշխատանքային միգրացիայի գործընթացների կարգավորման հարցում,

համաձայնեցին ներքոհիշյալի մասին.


Հոդված 1
1994 թվականի հուլիսի 19-ի «Հայաստանի Հանրապետության կառավարության և Ռուսաստանի Դաշնության կառավարության միջեւ Հայաստանի Հանրապետության տարածքում աշխատող Ռուսաստանի Դաշնության քաղաքացիների և Ռուսաստանի Դաշնության տարածքում աշխատող Հայաստանի Հանրապետության քաղաքացիների աշխատանքային գործունեության եւ սոցիալական պաշտպանության մասին» համաձայնագրի մեջ կատարել հետևյալ փոփոխությունները.

1) 4-րդ հոդվածի 1-ին պարբերությունը շարադրել հետևյալ խմբագրությամբ՝

«Աշխատողի մուտքը, գտնվելը և աշխատանքային գործունեությունը աշխատանքի տեղավորման պետության տարածքում կարգավորվում է այդ պետության օրենսդրությամբ։ Աշխատողն իրավունք ունի աշխատանքային գործունեություն իրականացնել առանց աշխատանքային գործունեություն իրականացնելու թուլտվության»։

2) 4-րդ հոդվածի 2-րդ պարբերությունը շարադրել հետևյալ խմբագրությամբ՝

«Աշխատողի աշխատանքային գործունեությունը ձևակերպվում է աշխատանքի տեղավորման պետության աշխատանքային օրենսդրության համաձայն գործատուի հետ կնքված աշխատանքային (ծառայությունների մատուցման) պայմանագրով։ Գործատուն (պատվիրատուն) իրազեկում  է լիազորված մարմիններին կնքված աշխատանքային (ծառայությունների մատուցման)  պայմանագրերի  մասին։ Կնքված աշխատանքային (ծառայությունների մատուցման) պայմանագիրը հիմք է աշխատանքի տեղավորման պետության տարածքում աշխատողի և նրա ընտանիքի անդամների ժամանակավոր գտնվելու ժամկետը երկարաձգելու համար` աշխատանքային պայմանագրի  գործողության ժամկետով` առանց աշխատանքի տեղավորման պետության սահմաններից դուրս գալու, բայց ոչ ավել քան մեկ տարի, որը հաշվարկվում է աշխատանքի տեղավորման պետության տարածք մուտք գործելու օրվանից»:


Հոդված 2
Սույն Արձանագրությունը սկսում է ժամանակավորապես կիրարկվել այն ստորագրելու օրվանից 30 օրը լրանալուց հետո և ուժի մեջ է մտնում դրա ուժի մեջ մտնելու համար անհրաժեշտ ներպետական ընթացակարգերը Կողմերի կողմից կատարելու մասին վերջին գրավոր ծանուցումը ստանալուց հետո:


Կատարված  է __________________ քաղաքում 2014 թվականի _________, երկու օրինակից՝ յուրաքանչյուրը հայերեն և ռուսերեն լեզուներով, ընդ որում, երկու տեքստերն  էլ ունեն հավասար իրավաբանական ուժ:


	Հայասատանի  Հանրապետության
կողմից 
	Ռուսասատանի Դաշնության
Կողմից





